O MONTE COMO OPORTUNIDADE
SUSTENTABEL FRONTE A CRISE

Nunha primeira palestra falouse do
"Monte como xerador de emprego”
desde unha perspectiva histdrica. Arace-
li Freire (historiadora da USC) tratou dos
antecedentes historicos do noso monte;
Xosé Antonio Meixide (técnico do CFEA
de Guisamo), da formaciéon como base
para o emprego no monte; Mar Pérez Fra
(membro do Departamento de Economia
Aplicada da USC), da sua xestion e da
conservacion no pasado e os cambios
que houbo até os nosos dias; mentres
Xosé Alfredo Pereiras (presidente da
ORGACCMM) abordou a necesidade
dunha politica sostibel do monte como
fonte de emprego e de vida.

"0 monte sustentabel como oportu-
nidade” foi o titulo da sequnda palestra.
Xabier Bruiia (vogal de Medio Rural de
ADEGA) analizou a necesidade da defen-
sa da terra e dun uso equilibrado; Eloi
Villada (técnico da Conselleria do Medio
Rural) deu conta de modelos silvopasto-
rais como exemplos de manexo susten-
tabel do monte; Xosé Manuel Yglesias
Espifio (presidente da CMVMC de Car-
ballo-Friol), contou a experiencia de
posta en valor do monte comunal; e
Ramon Lourido (xerente de abonos Lou-
rido), presentounos un proxecto de com-
postaxe de toxo baseado na cultura tra-
dicional do manexo do monte.

A terceira palestra versou sobre ‘o
monte como vertebrador territorial e
social e como axente activo” Sobre o
aproveitamento edlico nos nosos montes
falou Damian Copena Rodriguez (Univer-
sidade de Vigo); logo Felipe Castro (ex-
presidente da CMVMC de Salcedo e Bai-
ran de Pobra do Brollon) introduciu a
cuestion da recuperacion etnografica do
monte. Pola sua banda, Xosé Dobarro
Casal (ex-secretario da CMVMC de Zobra
de Lalin) fixo fincapé na necesidade de
reinvestir no monte como aposta social;
e finalmente o presidente da Mancomu-
nidade de Pontecandelas, Alberto Lema,

xunto con Santiago Suarez Blanco,
expuxeron dous exemplos concretos de
usos sustentabeis no monte, como a
lonxa de madeira e os parques interme-
dios e o aproveitamento gandeiro na
Serra do Barbanza.

A ultima palestra contou coas inter-
vencions de representantes dalgunhas
experiencias destacadas en Galiza en
canto & xeracion de emprego nos mon-
tes. Asi, participaron desta o titular da
explotacion gandeira “O Agro” de Cela-
nova, Roberto Alvarez Gonzalez; Olga
Otero Gémez, en representacion do
modelo asociativo da UXFOR Fonte das
Meigas (Chantada); Fuco Barreiro, mem-
bro da cooperativa Monte Cabalar (A

Estrada) e Latino Rodriguez, como vocei-
ro da mancomunidade do Val Mifor
(Pontevedra) na que se puxo en marcha
unha empresa de servizos.

CONCLUSIONS

A través das distintas intervencions
confirmouse que o futuro dos nosos
montes pasa por unha xestion sustenta-
bel, integral, activa e participativa. Entre
as cuestions formuladas nas conclusions
das xornadas estan que o monte foi, € e
sera unha fonte de xeracion de emprego
que fixa poboacion no rural e favorece a
economia local. Ademais 0o monte sus-
tentabel preséntase como oportunidade
ante a crise especulativa actual ao fun-
damentarse no traballo da terra e na

A xornada acadou un grande éxito de publico, deixando pequeno o recinto de celebracion.



xente. Neste sentido, o uso sus-
tentabel do monte debe vir dado
pola xestion integral, sendo os
elementos claves da sustentabili-
dade: a conservacion do monte, a
participacion activa na xestion
do monte por parte das persoas
propietarias e persoas titulares
de monte, e a defensa da terra. A
multifuncionalidade e a diversi-
dade do monte son alternativas
reais fronte ao abandono, e o
monte de Galiza ten unha alta
potencialidade para a boa xes-
tion agro-silvo-forestal. Pola
contra, as novas reformas legais
buscan a predominancia do
monocultivo forestal e a promo-
cion dos cultivos enerxéticos.

Outra das reflexions impor-
tantes que se desenvolveu na
xornada é que o monte vecifial,
malia & sua importancia territo-
rial (22,5% da superficie galega),
non ten presenza nos estudos da
comunidade cientifica, nin na
analise da Administracion, nin
nos medios de comunicacion, nin
na opinion publica. A sociedade
galega deberia darlle a importan-
cia e a consideracion que merece.
Ademais debe manter o seu
caracter xermanico (propiedade
colectiva vinculada & terra), evi-
tando que as reformas legais
posibiliten a sua privatizacion e,
mesmo, a sua desaparicion.

Os estudos sobre a aplicacion
real do aproveitamento edlico
confirman que a actual normati-
va galega sobre parques edlicos €
moi prexudicial para as comuni-
dades de montes, pois limita
moito a negociaciéon sobre as
condicions de instalacion e
imposibilita que poida constituir
unha fonte de recursos para o
desenvolvemento rural.

Por outra banda, resaltouse
que a formacién de persoas tra-
balladoras no rural, debe apostar
pola profesionalizacién, contri-
buir @ modernizacion do manexo
sostibel da terra e a ofrecer ser-
vizos no rural. Ademais, o patri-
monio cultural forma parte da
riqueza e dos recursos do monte
vecifal, polo que se debe promo-
ver a slia recuperacion e posta en
valor que evite a sua desapari-

cion e fortaleza o seu goce pola
sociedade en xeral.

O monte galego é un monte
activo, vertebrador territorial e
social, que contén os elementos
necesarios para dar estrutura ao
territorio e ao capital humano;
elementos clave para o futuro do
noso rural. Neste sentido, a xor-
nada concluiu que se deben pro-
mover plans de uso que contem-
plen as novas posibilidades do
monte, de xeito integrado e con-
tando co consenso de toda a
sociedade. O futuro dos montes
galegos pasa por reintroducir no
medio rural a autoestima e adap-
tar os vellos recursos as novas
demandas aplicando os cofiece-
mentos e as técnicas actuais.
Deste xeito, na planificacion do
monte hai que contemplar os
novos usos do monte, servindo de
exemplo os citados nos distintos
relatorios da xornada como son:
a producion de carne ecoldxica, a
producion de adubos e a enerxia.

As xornadas demostraron que
existen numerosas experiencias
sostibeis nos nosos montes que
estan a funcionar baixo o criterio
da multifuncionalidade o que nos
indica que o monte vecifial ten
futuro. Porén, houbo coinciden-
cia en que Administracion da
Xunta de Galiza non esta a axu-
dar nin a apoiar estas iniciativas,
e en rexeitar o modelo de xestion
conxunta que propofien as
SOFOR (Sociedades de Fomento
Forestal) impulsadas polo actual
goberno.

Fronte a afirmacién do con-
selleiro de Medido Rural de que o
despoboamento do rural non ten
solucion, estas experiencias
vefien a demostrar que o rural
esta vivo e ten futuro, deman-
dando un apoio mais activo da
Administraciéon publica. Se des-
cofiecemos o que temos proximo,
sera moi dificil chegar a estima-
lo; e sera asi moi doado deixar de
preocuparse por el. Achegémo-
nos ao monte para escoitalo,
sentilo, vivilo; e sobre todo para
saber o que temos: un monte do
que se pode vivir, convivir e
gozar. Agardemos que non tefa-
mos que perdelo para comezar a
valoralo.

B. Rguez.

As xornadas foron inauguradas por Virxinia Rodriguez, presi-
denta de ADEGA; Socorro Cea, ex alcaldesa de Melide e Pilar
Santamaria, Vicepresidenta da ORGACCMM.

Araceli Freire (4 dereita) e Mar Pérez Fra (4 esquerda), ambas
as duas investigadoras na USC, retrataron a situacion do
emprego no monte no pasado e no presente, respectivamente.

Na segunda palestra xa se presentaron alguns casos practicos
de creacion do emprego nos montes galegos, como Abonos Lou-
rido ou a Comunidade de Montes vecifais en Carballo (Friol).

B. Rguez.

As ultimas duas palestras acolleron exemplos moi variados de
aproveitamento sostibel dos montes, desde o enerxético até o
patrimonial, o madeireiro, o agrogandeiro e o silvopastoral.

